ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԵՎ ՀԱՄԱՇԽԱՐՀԱՅԻՆ ԲԱՆԿԻ ՄԻՋԵՎ «ՀԱՅԱՍՏԱՆԻ ԱՐԴՅՈՒՆԱՀԱՆՈՂ ՃՅՈՒՂԵՐԻ ԹԱՓԱՆՑԻԿՈՒԹՅԱՆ ՆԱԽԱՁԵՌՆՈՒԹՅԱՆՆ ԱՋԱԿՑՈՒԹՅՈՒՆ. ԼՐԱՑՈՒՑԻՉ ՖԻՆԱՆՍԱՎՈՐՈՒՄ» (EGPS GRANT NO. TF0B4808) ՆԱՄԱԿ ՀԱՄԱՁԱՅՆԱԳՐԻ ՀԱՍՏԱՏՄԱՆ ՆՊԱՏԱԿԱՀԱՐՄԱՐՈՒԹՅԱՆ ՄԱՍԻՆ 

Հայաստանի Հանրապետության և Համաշխարհային բանկի միջև «Հայաստանի արդյունահանող ճյուղերի թափանցիկության նախաձեռնությանն աջակցություն. լրացուցիչ ֆինանսավորում» (EGPS Grant No. TF0B4808) նամակ համաձայնագրի (այսուհետ՝ ծրագիր) շրջանակում պլանավորված բոլոր միջոցառումներն ավարտին հասցնելու և նախատեսված դրամական միջոցներն առավելագույնս օգտագործելու համար անհրաժեշտ է եղել դիմել Համաշխարհային բանկ՝ դիտարկելու ծրագրի փակման ժամկետը մինչև 2024թ. դեկտեմբերի 31-ը երկարաձգելու հնարավորությունը: 
Ծրագրի փակման ամսաթիվը մինչ այդ սահմանված էր 2024 թվականի մարտի 31-ը: 
Ծրագրի ժամկետն անհրաժեշտ էր երկարաձգել՝ ապահովելու համար ԱՃԹՆ-ի աշխատանքային ծրագրով նախատեսված և 2024 թվական հետաձգված կարևոր միջոցառումների կատարումը: Մասնավորապես.
1. 2023թ. սկսված և ներկայումս ընթացող ԱՃԹՆ-ի Ստանդարտին համապատասխան մետաղական հանքարդյունաբերության տվյալների համակարգված բացահայտումների (ՏՀԲ) հարթակի ստեղծման աշխատանքները մեկնարկելու և ավարտելու համար: Հարթակի ստեղծման տեխնիկական առաջադրանքը քննարկվել է բոլոր լիազոր պետական մարմինների հետ՝ որպեսզի  ստեղծվելիք հարթակը  փոխգործելիության սկզբունքով լիարժեք ինտեգրի տարբեր մարմինների ՏՏ համակարգերը՝ մեկ միասնական ազգային հարթակում: Այժմ ընթանում է հաստատված տեխնիկական առաջադրանքի հիման և Համաշխարհային բանկի կողմից հավանություն ստացած «Տվյալների համակարգված բացահայտումների ծրագրային փաթեթի» գնման հայտով անցկացված մրցույթի արդյունքների ամփոփման ավարտական փուլը:   Նախնական գնահատականով մրցույթի հաղթող  մասնագիտական ընկերությունը կընտրվի և նրա հետ համապատասխան պայմանագիր կկնքվի   2024թ. հունիսին, իսկ աշխատանքները կընթանան մինչև դեկտեմբերի 15-ը, որի արդյունքում Հայաստանը կունենա պորտալ, որի միջոցով հանքարդյունաբերության ոլորտի համապատասխան առաջնային տեղեկատվության տիրապետող լիազոր մարմիններում ՏՏ նոր լուծումների միջոցով բացահայտված տվյալները հանրությանը հասանելի կլինեն մեկ վայրից՝ բաց տվյալների ձևաչափերով: 

2. Պլանավորված իրավական ակտերի մշակումը իրագործելու համար, քանի որ դա նույնպես հետաձգվել էր 2024 թվական՝ պայմանավորված այն հանգամանքով, որ դրանց բովանդակությունը բխելու է «Տվյալների համակարգված բացահայտումների ծրագրային փաթեթի» կողմից առաջարկվելիք լուծումներից, որոնք դեռ նոր պիտի մշակվեն (տես 1-ին կետը):
3. [bookmark: _GoBack]Հայաստանի ԱՃԹՆ-ի 5-րդ ազգային զեկույցը պատրաստելու և հրապարակելու համար: Հայաստանի միջազգային 2-րդ վավերացման գործընթացը, որը  սկսվել էր 2023թ. հուլիսի 1-ին՝  ԱՃԹՆ-ի միջազգային քարտուղարության կողմից երկարաձգվել էր և դրա նախնական գնահատականը Հայաստանի բազմաշահառու խմբին՝ ԲՇԽ-ին էր տրամադրվել միայն 2024թ. հունվարին[footnoteRef:1]: Հաշվի առնելով վավերացման նպատակները՝ ԱՃԹՆ-ի միջազգային քարտուղարությունը Հայաստանի ԱՃԹՆ-ի ԲՇԽ-ին առաջարկել էր հետաձգել ԱՃԹՆ հերթական՝ 5-րդ զեկույցի կազմման աշխատանքները այնպես, որ դրա տեխնիկական առաջադրանքում ներառվեն (առկայության դեպքում) ԱՃԹՆ-ի վավերացման արդյունքում արձանագրվելիք հնարավոր բացերի շտկման առաջադրանքները (ուղղիչ գործողությունները), ինչպես նաև ԱՃԹՆ-ի 2023թ. ստանդարտի նոր պահանջներին վերաբերող առաջադրանքները: Հիմք ընդունելով ԱՃԹՆ-ի միջազգային քարտուղարության առաջարկությունը՝ ԱՃԹՆ-ի ազգային 5-րդ զեկույցի աշխատանքները մեկնարկել են միայն 2024թ. հունվարից՝ կազմվել է վավերացման արդյունքները արտացոլող զեկույցի  տեխնիկական առաջադրանքը, որը ս.թ. մարտի 28-ին կայացած բազմաշահառու խմբի նիստում հաստատվելուց հետո դրվել է մրցույթի՝ զեկույցը կազմող անկախ խորհրդատվական ընկերություն ընտրելու և զեկույցը պատրաստելու համար: Նախնական գնահատականով զեկույցի աշխատանքները կընթանան 2-րդ-3-րդ եռամսյակներում, դրա ներկայացման համաժողովը կկազմակերպվի 3-րդ եռամսյակում:  [1:  Ըստ վավերացման նախնական գնահատականի՝ Հայաստանը պահպանել է ԱՃԹՆ-ի առաջատար երկրի կարգավիճակը և ստացել է «բարձր» գնահատական, սակայն մինչև ԱՃԹՆ-ի խորհրդի կողմից ապրիլին  այս գնահատականի պաշտոնական հաստատումը սույն տեղեկությունը համարվում է գաղտնի և ենթակա չէ հրապարակման] 



ՀՀ ՎԱ Արդյունահանող ճյուղերի թափանցիկության 
Նախաձեռնության (ԱՃԹՆ) քարտուղարություն 
